
				Bu sayfa istinsah edilmiş
koyun demez keçi demez sapanınuñ ayasına kor atar kâfiri yıkar kâfirüñ gözi korkdı dünyâ 'âlem kâfirüñ başına karañu oldı eydür yarımasun yarçımasun bu çoban bizüm hepümüz kırar olamı dediler dahı turmayup kaçdılar 

çoban şehîd olan kardaşların hakkına kodı kâfirler leşinden bir böyük depe yıgdı çakmak çakup od yakdı dapı kepeneginden korumsı edüp yarasına basdı yoluñ kıyısın alup oturdı agladı sıkladı eydür salur kazan beg kazan ölümisin dirimisin bu işlerden haberüñ yokmıdur dedi 

meger hânum ol gece kalın oguzuñ devleti bayındır hânuñ güyegüsi ulaş oglı salur kazan kara kaygulu vâkı'a gördi sermürdi örü turdı eydür bilürmisin karındaşum kara göne düşümde ne görindi kara kaygulu vâ'kıa gördüm yumrugumda talbınan şâhîn menüm kuşumı alur gördüm

	        Bu sayfa diğer dillerde mevcut değil.

